
N
estes momentos temos dante 
nosa un montón de temas de ac-
tualidade sobre os que puidera-

mos escribir este editorial. Guerras, malos 
tratos, aranceis, etc. 

Pero como sería imposible tratalos a 
todos dunha atacada imos centrarnos en 
Castelao, a quen se lle dedica este ano e 
nas Cantareiras que son homenaxeadas no 
Día das Letras Galegas. 

De Castelao tense escrito tanto que 
sen querer repetimos ideas, declaracións 
sobre a personaxe que xa se veñen publi-
cando dende os seus tempos mozos. Sen 
embargo, como temos que falar de Castelao, 
expoñamos brevemente unha cantas ideas 
sobre el. 

Castelao é todo un símbolo do nacio-
nalismo galego. Loitador no exilio, reflicte 
na súa obra pictórica e literaria o fondo 
compromiso que o xunguía a esta Terra 
nosa. 

Nace en Rianxo en 1886 e aos 11 anos 
emigra a Arxentina coa súa nai para en-
contrarse con seu pai que xa marchara 
con anterioridade. Á volta estudia o ba-
charelato e faise médico na Universidade 
de Santiago de Compostela. Comezou a 
traballar como médico na súa vila  aínda 
que a profesión non o satisfacía plenamente 
iniciando así o seu compromiso coa política 
local. 

En 1914 sofre unha crisis de cegueira 
que acabaría precipitando o seu afastamento 
da profesión. En 1916 consegue unha 
praza de funcionario do Instituto Xeográfico 
e Estatístico de Pontevedra. Comeza a se 
converter nun referente da arte galega, 
centrándose na creación plástica; pero ta-
mén comeza a matinar na relación entre a 
arte e a nación; cousa que expón  nunha 
conferencia sobre Arte e Galeguismo en 
1919. A partires dese momento a plástica 
facilitará a súa entrada na literatura con 
obras como Cousas da vida, Cousas, Os 
dous de sempre ou Retrincos. 

Pero isto non acaba de enchelo plena-
mente .O seu obxectivo era dotar de voz a 
un pobo, o pobo galego, ao considerar 
Galiza como unha nación que precisa de 
existir politicamente. Hoxe preténdese 
dende os poderes públicos que nos gober-
nan, que ignoremos o cerne do seu pensa-
mento: Galiza como nación e o dereito de 
autodeterminación que lle asiste. 

Dende 1916 participa nas Irmandades 
da Fala promovendo a constitución dunha 

delegación en Pontevedra e colaborando 
en A Nosa Terra, voceiro das Irmandades. 
Coa chegada da República e a fundación 
do Partido Galeguista foi elixido deputado  
por Pontevedra nas Cortes Constituíntes 
defendendo en Madrid iniciativas do Partido 
Galeguista. Comeza o seu labor de unifi-
cación do pensamento galeguista con di-
versos mitins, pero os movementos revo-
lucionarios de Asturias e Cataluña en ou-
tubro de 1934 provocaron a reacción do 
partido conservador descabezando ao Par-
tido Galeguista, suspendendo a publicación 
de A Nosa Terra e desterrando a Castelao a 
Badaxoz. Alí comeza a escribir a súa obra 
máis importante: “Sempre en Galiza”, unha 
vez que pola súa cegueira tivo que aban-
donar os seus debuxos e a pintura. 

Durante os anos da guerra Castelao 
comprometeuse enteiramente coa causa 
republicana. É o momento de maior radi-
calización do antifascismo e do sentimento 
patriótico. Nos primeiros meses de 1949 
un cancro de pulmón afástao da actividade 
política. En 1950, ano en que se disolve o 
Partido Galeguista, falece en Bos Aires o 
dia 7 de xaneiro. 

En palabras de Francisco Fdez. del 
Riego, Castelao foi un dos mellores escri-
tores da nosa lingua. Foi un artista cuxo 
imponderable dominio idiomático permi-
tiulle atopar sempre a xusta correspondencia 
entre a idea e a expresión. De todo este 
seu labor transcende decote un identificarse 
coas esencias do pobo galego. 

Letras Galegas 2025 e As Cantareiras 

Coincidindo co centenario da publicación 
de “Cantares Galegos” de Rosalía de Castro 
(20 de marzo de 1963) os académicos de 
número Francisco Fdez.del Riego, Manuel 
Gómez Román e Xesús Ferro Couselo pro-
puxéronlle á Real Academia  Galega a ce-
lebración do ” Dia das Letras Galegas”  o 
17 de maio para recoller  “o latexo material 
da actividade intelectual galega”. A obra 
de Rosalía é a primeira obra mestra da li-
teratura galega contemporánea; considerada 
a primeira obra do Rexurdimento. Para elo 
publícase unha edición crítica de Cantares 
Galegos feita por Fermín Bouza Brey. 
Dende 1991 o Dia das Letras Galegas foi 
declarado dia festivo na Comunidade Au-
tónoma Galega. 

A institución encargada de elixir a 
figura homenaxeada é a Real Academia  
Galega. Deberá ser un autor/autora dunha 
obra relevante en galego e persoa de cali-
dade cultural e humana que mereza pro-
poñerse como exemplo á sociedade galega 
de hoxe. Ademais deben pasar dez anos 
do seu falecemento. A proposta debe ir 
asinada por un mínimo de tres académicos. 
Castelao foi proposto en 1964. 

Hoxe en  2025, escolléronse sete mulleres 
cantareiras en representación das Pandei-
reteiras de Mens : (Adolfina Casas, Rosa 
Casas, Eva Castiñeira, Teresa García, Asun-
ción Garrido, Prudencia Garrido e Manuela 
Lema Villar), como homenaxe ás cantareiras 
e a poesía popular oral por arrequecer e 
transmitir unha tradición oral centenaria 
que segue a deixar pegada nas novas xe-

racións . 
Falemos agora da situación do galego 
En palabras de Henrique Monteagudo 

en declaracións a Xornal Diario o problema 
non é que haxa falantes que deixen o 
galego atrás, que pode habelos, pero son 
os menos, o  problema é a transmisión  
interxeneracional e en estreita  relación 
con iso o efecto castelanizante do sistema 
educativo. A política lingüística  debe ir 
máis aló  da escola; hai que pensar  nunha 
política global, pensar como difundimos 
referentes de prestixio en galego para a 
rapazada. Cando eses referentes son sólidos 
hai ferramentas para resistir a presión do 
castelán. 

A este propósito resulta desalentador 
que, por exemplo, o Concello de Vigo non 
cubra as dúas prazas de persoal técnico 
de normalización lingüística, na actualidade 
vacantes, para deste xeito poder planificar, 
xestionar, executar e avaliar accións e 
programas de normalización lingüística 
que contribúan a mellorar o uso e prestixio  
do galego na maior cidade de Galicia. Sr. 
Alcalde, parécenos estupendo que o Concello 
apoie a mocidade para que poidan visitar 
Inglaterra para aprender inglés, pero, por 
favor, que non sexa a costa do apoio ao 
galego. 

Pola súa banda a Xunta apoiase no de-
creto que limita o galego no ensino e nos 
resultados das últimas eleccións á Xunta. 
O Conselleiro de Cultura di que os galego 
xa falaron alto e claro escollendo un 
modelo que fuxe de enfrontamentos, afir-
mando que non hai por que flaxelarnos 
porque a situación do galego non é aínda 
malísima. Sería interesante coñecer o nivel 
que o Conselleiro acepta como preocu-
pante. 

Nestes momentos asistimos ao feito de 
que os pais e nais acompañan aos cativos 
as aulas de preescolar instalados no 
castelán sen ningún reparo. É mais, mo-
léstalles que nos centros se lles fale en 
galego. Din non entender que se pretende 
coa insistencia dalgúns centros falándolles 
galegos aos seus fillos/as cando eles, as 
nais sobre todo, veñen falándolles castelán 
xa dende antes do nacemento. 

Menos mal que aínda temos grupos 
musicais que levan o galego nas súas can-
cións por medio mundo: Fuxan os Ventos, 
As Tanxugueiras, Exeria, etc. que enchen 
auditorios coas súas cancións en galego. 

Un saúdo.

O
 Concello clausurou a se-
gunda edición das resi-
dencias artísticas de Ar-

tistea que, baixo o título 
“Emerxe Artistea”, acolleu a sete 
residentes e seis proxectos que 
puxeron o foco nas tradicións, 
cultura e patrimonio de Pontea-
reas. Destacaron así as iniciati-
vas de Raquel Díaz cos seus “Xes-
tos invisibles”, Iago Pousa con 
“Fonte de memoria”, Iria Fernán-
dez con “O Rito dos Namorados”, 
Eva Antelo con “Gastarbeiter”,  
Agustín González e Daniel Mar-
tínez con “EuroPenas”, e Komo-
revi con “A miña amiga Nantia”.  

Os participantes recibiron unha 
clase maxistral do recoñecido de-
buxante Miguel Anxo Prado, for-
máronse en emprendemento no 
CEDEP, coñeceron o Museo de 

Ponteareas, visitaron o Castro de 
Troña e afondaron no patrimonio 
natural e histórico de Ponteareas 
como o Castelo do Sobroso ou a 
Pena dos Namorados. 

Patrimonio e cultura en “Emerxe Artistea”  

O
 Concello informou de 
roubos de cable eléc-
trico na estación depu-

radora municipal da Freixa, no 
barrio da Cruz, en Pías, e no 
Alto da Gloria en Fontenla. O 
tenente de alcaldesa e conce-

lleiro de Seguridade, Juan Carlos 
González, indicou que estes fei-
tos “danan unha infraestrutura 
indispensable para o tratamento 
das augas e a protección do me-
dio ambiente” así como para a 
seguridade dos barrios do rural. 

Roubos eléctricos na 
Depuradora  

O
 BNG denunciou a deci-
sión do goberno muni-
cipal de habilitar un ca-

rril para vehículos no espazo 
peonil da rúa Trobador Xoán Gar-
cía de Guillade, que afecta a se-
guridade do camiño escolar 
creado polos nacionalistas du-
rante o anterior mandato.  

Indican que o goberno local 
eliminou os elementos de urba-
nismo táctico como bancos e 
xardineiras, itinerarios peonís e 
espazos de estancia para as per-
soas. O BNG anunciou que pre-
guntará ao goberno tripartito a 

que se debe a creación deste 
carril para vehículos nunha zona 
peonil.

“Retroceso peonil” na 
rúa Trobador Xoán García 

A
 XII Edición do festival 
Rock in Río Tea levarase a 
cabo os días 4 e 5 de xullo 

no Parque da Feira Vella con Ariel 
Rot e Def con Dos como cabezas 
dun cartaz deseñado por Andrea 
Fernández Pino. O programa 
conta coas actuacións da Escola 
de Rock CDM de Ponteareas, que 
abrirá o festival para dar paso ás 
actuacións de Ariel Rot e Def con 
Dos, Parquesvr, Stoned at Pom-
peii, Hugo Guezeta, Castillo, e de 
bandas emerxentes como Seitura 
-gañador do Concurso de Bandas 

Rock in Río Tea 2025-, Carpe 
Diem o Lucy.  O festival contará 

ademáis con zona gastronómica 
e de artesanía.

XII edición de Rock in Río Tea 
con Ariel Rot e Def con Dos 

Máis información na nosa web
www.novasdoeixoatlantico.com

E
ntre o 25 de abril e o 1º 
de xuño lévase a cabo a 
segunda edición de Sabo-

rotea foi presentada con once 
almorzos en locais como Balú, 
Chiquitita Café, Cortiñas, D´Peyo, 
Goya, El Regreso, El Rincón del 
Café, Papelón con Limón, Romi, 
Troll e Xirope. Un xurado formado 

por profesionais de cociña e hos-
talaría do centro de formación A 
Cancela visitarán cada un dos lo-
cais para avaliar as propostas. 
Zumos, café e froitas son as 
apostas culinarias para este al-
morzos “cargados de vitaminas”, 
en palabras da Alcaldesa Nava 
Castro.  

“Saborotea 2025” 

O
 Concello de Ponteareas 
consegue por segundo 
ano consecutivo ser o 

único concello galego en con-
seguir o Programa Xuventude 
Mentoring na Empresa. Un pro-
grama de promoción da inser-
ción laboral que dará oportuni-
dade a 12 mozas e mozos 
inscritos no Sistema nacional de 
garantía xuvenil (SNGX). 

A finalidade deste programa, 

que conta cunha achega de 
100.000€, é reforzar a empre-
gabilidade e as habilidades e 
competencias profesionais dos 
mozo/as non ocupado/as e non 
integradas nos sistemas de edu-
cación ou formación, contri-
buíndo á mellora da súa forma-
ción mediante a adquisición de 
experiencia profesional para a 
súa incorporación ao mercado 
de traballo. 

Único concello co programa 
Xuventude Mentoring na empresa 

P
onteareas presentou a proba 
Sestelo Clásica Álvaro Pino, 
a marcha cicloturista creada 

a raíz do convenio de colaboración 
entre o propio protagonista, Ál-
varo Sestelo, a Asociación Depor-
tiva Plan C, Grupo Sestelo e o Con-
cello de Ponteareas e que se 
realizará o 25 de maio nos Conce-
llos do Condado Paradanta. 

Esta edición contará con dous 
novos percorridos: un curto de 75 
quilómetros que contempla a su-
bida a un porto; e un longo de 
129 quilómetros na subida a 4 
portos. Ámbolos dous percorridos 
contarán cun tramo cronometrado 
común que será A Franqueira dende 
A Hermida. Tamén haberán novos 
avituallamentos e a Feira do Co-
rredor na Praza Bugallal. 

O acto de presentación contou 
coa presenza do ex ciclista campión 
da Volta a España Álvaro Pino, o 
homenaxeado desta edición, Isidro 
Araújo, e autoridades como a Al-
caldesa Nava Castro, o presidente 

da Deputación de Pontevedra, Luis 
López e Juan Carlos Muñiz, presi-
dente Federación Galega de Ci-
clismo, entre outros. Todos eles 
destacaron que esta edición será 
a gran Festa do Ciclismo. 

A Sestelo Álvaro Pino será  
a “Festa do Ciclismo” 

O
s días 8 e 9 de maio ce-
lebráronse as xornadas 
didácticas “Ciencia e 

Clima”, nas que participou físico 
metereólogo lucense da RTVE 
Martín Barreiro cunha charla para 
escolares aberta á cidadanía na 
nave Aceros del Tea.  

As xornadas ofreceron 3 talleres 
organizados polo CIFP A Granxa 
sobre fenómenos atmosféricos, a 
posibilidade dunha DANA en Ga-
licia e o proxecto europeo 
HEALTH4EUkids de prevención da 
obesidade infantil.  

Charla do meteorólogo de RTVE  
Martín Barreiro 

A
 alcaldesa Nava Castro e o 
tenente de alcaldesa Juan 
Carlos G. Carrera presen-

taron xunto á directora xeral de 
Turismo, Lara Meneses, e o de-
putado de Cultura, Jorge Cubela, 
a terceira edición de Bailotea a 
celebrarse o vindeiro 16 de maio 

no aparcamento de Sarmiento 
Rivera. As novidades no cartel 
serán Álex Martini, Groove Ami-
gos, Joana River, Dmiron, Muí-
ños, Diego Mei e DJ Vaque con 
Denis El Remix. Nesta edición 
tamén se realizará a final de DJ´s 
do concurso Talento Xove.  

III edición de Bailotea

O
 Programa de Emerxen-
cia Social e Inclusión 
do Concello de Pontea-

reas ofreceu a última sesión gru-
pal de asesoramento xurídico a 
150 persoas inmigrantes ante o 
inmediato cambio da lexislación 
que entrará en vigor o vindeiro 
20 de maio co novo regulamento 
de estranxeiría. 

Co apoio da Consellería de 
Política Social que financiou este 
programa cunha achega de 
450.000€, 290 persoas recibiron 
atención directa. Ao longo deste 
ano recibiron cursos de alfabe-
tización dixital, de lingua galega, 
castelán, de preparación de en-
trevistas, de procura de emprego 
e valores de acollida.

Apoio ante o novo 
regulamento de estranxería 

O
 tenente de Alcaldesa e 
concelleiro de Tráfico 
Juan Carlos González in-

formou que o Concello procedeu 
á colocación dunha baranda de 
acero inox na intersección da 
avenida Castelao con rúa Braña, 
que era unha zona de especial 
perigo na que algúns peóns adoi-
taban acurtar e cruzar antes do 
paso de peóns.  

Por outra banda, o Concello 
informou da resposta facilitada 
polo Ministerio de Fomento á De-
putación de Pontevedra en relación 
á reparación das fochancas no 

cruce da estrada N-120 coa estrada 
de Ribadetea na que asume a 
execución das obras urxentes de 

reparación do firme na estrada 
EP-2703 na súa intersección coa 
estrada estatal.  

Seguridade peonil entre a Avenida 
Castelao e a rúa Braña 

E
n pleno municipal o go-
berno local PP-ACiP-IP 
aprobou as modificacións 

urbanísticas do PXOM requeridas 
pola Xunta para a construción do 
novo Centro de Saúde, que ocu-
pará unha superficie de 5.173m2. 
A oposición BNG-PSdeG-PSOE e 
PeC mantivo a súa oposición á  

localización destes terreos. 
Entre estas modificacións des-

tacan a cualificación do chan 
onde se levantará a nova infraes-
trutura sanitaria, cuxa parcela lo-
calizada na zona de Barral, xa foi 
adxudicada pola Xunta o pasado 
verán. Deste xeito, aprobouse 
unha nova modificación puntual 

do PXOM sobre uns terreos de 
aproximadamente 28.000m2 que 
pasan de ser chan rústico de pro-
tección forestal a ser chan urbano 
consolidado. Tamén aprobouse a 
redución do chan de 22.000m2 a 
10.000m2 para o seu uso como 
equipamento deportivo. 

Modificación do PXOM para o novo Centro de Saúde O
 tenente de alcaldesa, 
Juan Carlos González, e 
a concelleira de In-

fraestruturas Xerais, Raquel Bau-
tista, visitaron a parroquia de 
Ribadetea para verificar o co-
mezo das obras de saneamento.  

A obra adxudicada ascende a 
un importe de 1.173.357,00 € + 
21% IVE,  1419761.97 €, e con-
tará cun prazo inicial de execu-
ción de seis meses para crear 

unha rede de saneamento nos 
núcleos da Freixa, O Souto e O 
Eido e a conexión coa rede exis-
tente na parroquia de Ribadetea, 
que conduce as augas residuais 
á estación de bombeo da Freixa 
para, posteriormente, dirixilas á 
depuradora da Moscadeira, si-
tuada na parroquia de Ponteareas. 
Tamén se acometerá a construción 
de 2 estacións de bombeo novas, 
na Freixa e en Mourade.  

Saneamento en Ribadetea 

O
 Concello instalou 16 cá-
maras de seguridade en 
oito puntos do centro 

urbano , tal e como informou o 
tenente de alcaldesa e conce-
lleiro de Seguridade, Juan Carlos 
Glez. Carrera durante a visita 
xunto coa Alcaldesa Nava Castro 
ás instalacións da Policía Local, 
lugar onde se atopa o ordenador 
central que recolle as imaxes das 
cámaras.  

Esta iniciativa conta co apoio 
da Deputación de Pontevedra a 
través do Plan +Provincia cunha 
subvención de 26.378€. este avan-
ce na mellora da seguridade no 

tráfico. Para González Carrera as 
cámaras supoñen un novo recurso 
para o control de tráfico en zonas 
de colexios públicos e moito trán-

sito. A oficial xefa da Policía 
Local destacou que tamén amplia 
as posibilidades na resolución de 
conflitos de tráfico.  

Instalan cámaras no centro urbano 

O
 IES Val do Tea organi-
zou este 24 de abril 
unha charla co experto 

en prácticas restaurativas, Jean 
Schmitz, director da Escola Es-
pañola de Mediación e Resolu-
ción de Conflictos e fundador do 
Instituto Latino Americano de 

Prácticas Restaurativas, arredor 
de técnicas para previr e intervir 
en conflito priorizando na repa-
ración do dano e o restablece-
mento das relacións entre os es-
tudantes e a contorna escolar 
tras un conflito ou un problema 
de comportamento.  

Charla no IES Val do Tea 
do experto Jean Schmitz 

O
 Concello vén de acadar 
unha axuda de 25.000€ 
da Xunta para un novo 

programa de obradoiros inter-
xeracionais que organizan acti-
vidades transversais co obxec-
tivo de conectar persoas a 
través de xornadas de aprendi-
zaxe e lecer.  

Este novo programa recoñece 
a experiencia das persoas maiores 
en ámbitos produtivos amosán-

dolla á xuventude para prolongar 
a súa experiencia e non deixar 
que se perdan estes coñecemen-
tos. Os obradoiros son deseñados 
tendo en conta tres eixos, o tu-
rístico, a cohesión tecnolóxica 
e dixital e a protección do medio 
ambiente. Este programa enmár-
case no  Plan de Recuperación, 
transformación e resiliencia fi-
nanciado pola Unión Europea – 
NextGenerationEU. 

Programas interxeracionais 

P
or decisión unánime da Cor-
poración municipal, o ci-
clista Borja Gómez Méndez 

será o encargado de dar lectura 
ao pregón das Festas do Corpus 
Christie o domingo 15 de xuño 
ás 13 horas. Foi así seleccionado 
por “continuar o legado pontea-
reán de éxitos deportivos en La 
Vuelta así como das e dos alfom-
bristas”. 

Ademais de alfombrista, nadador 
e ciclista, Gómez é embaixador da 
inclusión e colaborou con asocia-
cións como “Debra-Piel de Mari-
posa” na proba deportiva Paris-
Robaix. Foi embaixador de Debra- 
Piel de Mariposa no Congreso Eu-

ropeo de Enfermidades Raras en  
Polonia (2022) Pertencente ao 
equipo Discamino, fixo La Vuelta 
a España por etapas no Ano 2016, 
etapas Pirineos e Alpes 2017 e 
2019. Tamén gañou o Campionato 

do Mundo de Máster categoría In-
clusión celebrado en Hamburgo 
(2024) e foi convocado pola se-
lección galega de ciclismo para 
correr os Campionatos de España 
de ciclocross entre 2018 e 2024. 

O ciclista Borja Gómez Méndez será o 
pregoeiro das Festas do Corpus Christie  

D
urante a sesión plenaria 
deste 6 de maio, o vo-
ceiro do BNG, Miguel 

Bouzó, denunciou que “en pleno 
apagamento eléctrico, mentres 
os alcaldes e alcaldesas da con-
torna estaban liderando comités 
de seguimento da situación, a 
alcaldesa de Ponteareas Nava 
Castro e os seus concelleiros do 
PP estaban de turismo e proce-
sión nas festas de San Telmo en 
Tui”. Cualificou así á Alcaldesa de 
“conduta irresponsable” por 

“abandoar as súas funcións men-
tres moitas persoas estaban 

nunha situación angustiosa e de 
grande incerteza”.  

BNG: “Nava Castro, ‘de festa’ en pleno apagón” 

A
 deputada do BNG no Par-
lamento, Cristina Fernán-
dez Davila, preguntou ao 

goberno galego que accións vai 
levar a cabo para garantir os de-
reitos sanitarios da poboación 
das comarcas do Condado e A Pa-
radanta. Fixo fincapé en Pontea-
reas e A Caniza, por seren os Pun-
tos de Atención Continuada (PAC) 
de referencia para as comarcas do 
Condado e a Paradanta, onde se 
observa unha situación precaria 
con vacantes sen cubrir e proble-
mas de atención pediátrica no ru-
ral. Tamén mencionou as caren-
cias e dificultades de atención 
sanitaria nas Neves, Crecente, 
Arbo, Mondariz e Salvaterra. 

Por outra banda, Fernández 
Davila lamentou a postura do go-
berno do PP na Xunta ao negarse 
a reforzar o profesorado especia-
lista para o alumnado con nece-
sidades do CEIP Feliciano Barrera 
de Guláns. Fernández lembrou no 

Parlamento galego que “en torno 
ao 40% do alumnado deste centro 
atópase en situación de vulnera-
bilidade, e 3 de cada 10 alumnos 
e alumnas presentan necesidades 
educativas específicas”.  
Ximnasio para o CEIP Santiago 
de Oliveira 

A deputada do BNG e conce-
lleira Cristina Fernández Davila, 
defendeu no Parlamento Galego 

a necesidade de dotar de ximnasio 
o CEIP Santiago de Oliveira para 
poder realizar a cuberto a materia 
de Educación Física nun centro 
que acolle actualmente a máis 
de 80 alumnos e alumnas, obri-
gadas a realizar actividades físicas 
en espazos improvisados ou ao 
aire libre. Esta petición do BNG 
xa contara co apoio unánime do 
pleno municipal de Ponteareas. 

BNG esixe atención sanitaria no 
Condado-Paradanta 

O
 PSdeG celebrou o inves-
timento de 14M€ reali-
zado polo Goberno es-

tatal, a través de ACUAES, na 
estación depuradora de augas 
residuais (EDAR) de Ponteareas, 
destacando a súa importancia 

para avanzar cara a un sanea-
mento integral grazas a unha 
infraestrutura modernizada e o 
papel chave xogado polos so-
cialistas locais durante o pasado 
mandato municipal.  

O PSOE reivindica o investimento

O
 Concello de Ponteareas 
formalizou o seu com-
promiso de asumir o 

reembolso dos fondos adianta-
dos pola sociedade estatal 
ACUAES para a construción da 
nova Estación Depuradora de 
Augas Residuais (EDAR).  

A pesar de que será o Estado 
quen adiante inicialmente a fi-
nanciación das obras, será o 
Concello quen soporte o maior 
esforzo económico, coa devolu-

ción íntegra da súa parte do in-
vestimento durante os próximos 
25 anos. Deste importe, ACUAES 
anticipará arredor de 4,5M€ co-
rrespondentes ao 32% da obra, 
que son responsabilidade muni-
cipal. A partir da entrega das 
obras, prevista para o vindeiro 
mes de setembro, o Concello 
comezará a devolución deste im-
porte mediante anualidades de 
aproximadamente 268.000€, pro-
longándose ata o ano 2050.  

O Concello asumirá ata 2050 a 
maior parte do custe da EDAR  

C
o gallo do Ano Castelao, o Concello progra-
mou unha serie de actividades arredor deste 
persoeiro e, co obxectivo de difundir e pór 

de relevo a súa figura, está levándolles aos centros 

de ensino unha exposición de Castelao, consistente 
en viñetas gráficas, para que o alumnado poida 
achegarse a unha das facetas dunha das figuras 
máis importantes da cultura galega do s. XX.  

Viñetas de Castelao nos centros escolares  

O
 pleno da corporación 
municipal aprobou con 
maioría (8 votos a favor 

e 3 abstencións) unha moción 
de rexeitamento presentada polo 
BNG contra a instalación en Ga-
licia da macrocelulosa Altri. 

Esta moción denunciou que 
a instalación de Altri supón un 
“modelo de dependencia e es-
polio” que implicará “afeccións 
negativas” para as comarcas 
veciñais, o río Ulla e á ría de 

Arousa; instou á Xunta a rexeitar 
este proxecto abrindo un me-
canismo de colaboración cos 
axentes socioeconómicos; esixiu 
ao goberno estatal o cumpri-
mento da normativa medioam-
biental e un “seguemento rigo-
roso” da viabilidade de Altri; e 
finalmente facer público este 
acordo a través dun Bando Mu-
nicipal e instalar na fachada 
do Concello a mensaxe de “ALTRI 
NON”. 

Mondariz di “non” a Altri 

N
o marco da finalización 
do primeiro Programa de 
Emerxencia Social e In-

clusión que asesorou a 400 per-
soas durante mais dun ano, e 
acompañada polo Alcalde de 
Mondariz, Pablo Barcia, a Alcal-
desa Nava Castro solicitou ao go-
berno do Estado a moratoria in-
mediata na aplicación da 
normativa da nova Lei de Estran-
xería, a fin de propiciar solucións 
para a situación das persoas mi-
grantes acollidas en Ponteareas, 
Mondariz e Mondariz Balneario.  

Dentro deste programa foron 

atendidos na liña de poboación 
inmigrante 150 persoas de xeito 
directo, ás que hai que lle sumar 

familiares das mesmas a esta po-
boación migrante de Mondariz 
Balneario.

Urxen solucións para os migrantes acollidos 

D
ende  outubro o Concello 
desenvolve o seu segundo 
Programa Integrado de 

Emprego (PIE) atendendo a 100 
persoas na formación, orientación 
e asesoramento na busca e mellora 
da súa empregabilidade. Esta ini-
ciativa, que ten unha duración de 
12 meses e está financiada pola 
Xunta con 220.000€, acadou a in-
serción laboral de 38 persoas en 
empresas da contorna durante este 
primeiro semestre. Segundo infor-
mou a Alcaldesa Nava Castro, o 
primeiro PIE empregou ao 53% 
das persoas inscritas. 

A formación ofertada foi de 
carretilla elevadora, almacén, ma-
nipulación de alimentos, caixa e 
reposición, atención ao cliente, 
competencias dixitais, programa-

ción, deseño gráfico e marketing 
dixital. Por diante aínda queda a 
formación de bar-cafetería, ela-
boración de tapas e xornadas de 
novas tecnoloxías. 

O PIE facilitou o emprego a 38 persoas 

O
 conselleiro de Cultura, 
Lingua e Xuventude, 
José López Campos, re-

cibiu ao Alcalde de Covelo, Pablo 
Castillo, para valorar cuestións 
vencelladas á dinamización cul-
tural e propostas de lecer para o 

municipio, así como o impulso 
de accións para que as adminis-
tracións locais se impliquen na 
promoción do uso da lingua ga-
lega ou cuestións relacionadas 
coa rehabilitación e conservación 
do patrimonio da localidade.  

Cooperación cultural e lingüística 
entre Covelo e a Xunta  

O
 director da a Banda de 
Gaitas San Xoán de Pa-
ramós de Tui, José Ma-

nuel Caballero, comunicou ao 
Alcalde Luis Piña que a agrupa-
ción realizará unha composición 
adicada á Cañiza que na Praza 

Maior da Cañiza o vindeiro 9 de 
agosto, ás 23h, dentro da pro-
gramación cultural de verán. 
Non descarta que en futuras ac-
tuacións poidan presentar unha 
canción “que tamén podería ser 
un himno” para A Cañiza. 

Unha partitura dende Tui 
adicada á Cañiza 

O
 Alcalde da Cañiza Luis 
Piña visitou a nova 
pista de pádel, subven-

cionada pola Xunta e a Deputa-
ción de Pontevedra cun investi-
mento de 58.141€. A obra foi 
adxudicada á mercantil Cons-
trucciones Lemos Martínez S.L. 
por un importe de 39.840,00€. 

Esta segunda pista deseñouse 
axustándose ás medidas regula-
mentarias da Federación de Pádel 
o que permite o desenvolve-

mento de calquera tipo de cam-
pionato oficial. As obras aco-
metéronse nun solar municipal 
a carón da pista de padel cuberta 
existente, nun lateral da Casa 
de Cultura da Cañiza. 

Nova pista de pádel 

O
 Concello de Ávila orga-
nizou entre o 2 e 13 de 
abril a mostra do artista 

cañicense Diego de Giráldez inti-
tulada “A esencia do realismo”, 
aberta ao público no edificio do 
Episcopio. Na inauguración da ex-
posición estivo presente o Alcalde 
da Cañiza, Luis Piña. A mostra 
consta de 40 pinturas e 4 escul-
turas que supón un percorrido 
pola carreira artística e a obra de 

Diego de Giraldez definida en 
torno ao movemento “Realismo 

NAS: Naturalismo, Abstracción e 
Surrealismo”.  

O “Realismo NAS” de Diego de Giráldez 
chega a Ávila 

O
s propietarios de Api-
celta, Angelina Magalla-
nes, herdeira da empresa 

familiar e Daniel Villaverde, reci-
biron a visita do Alcalde da Ca-
ñiza para coñecer o seu traballo 
en pro da cultura e tradición apí-
cola a través dun criadeiro for-
mado por medio centenar de col-
meas das que extraen máis de 
3.000 kilos de mel anuais para 
envasar no seu taller de Vigo. O 
mel producida en Apicelta foi pre-
miada no “London Honey Awards 

2024» coa medalla de Ouro, com-
petindo co mellor mel de Viet-
nam, Colombia, EE.UU ou Nueva 

Zelanda e pasando uns rigurosos 
exames organolépticos de as-
pecto, sabor, olor e cor. 

“Apicelta”, un referente da mel da Cañiza 

O
 Alcalde da Cañiza, Luis 
Piña informou da posta 
en marcha do novo ser-

vizo de oficinas móbiles da Policía 
Nacional para o Rural que come-
zaron a expedir os primeiros DNI 
e pasaportes en apenas 10 minu-
tos e nunha soa xornada, a través 
das novas furgonetas integrais de 
documentación (VIDOC), como xa 
tiña anunciado o Alcalde o pa-
sado mes de marzo. Este servizo 
atenderá a 25 cidadáns por día, 
cun tempo de tramitación de ape-
nas 15 minutos. O obxectivo é acadar a expedición de 40 docu- mentos por día. 

DNI e Pasaporte no rural  

N
a sesión extraordinaria 
celebrada este 5 de 
maio, a Corporación 

Municipal da Cañiza votou por 
unanimidade a aprobación do 
proxecto construtivo para “a 
mellora do saneamento e a Edar 
do casco urbano e aglomera-
cións limítrofes da Cañiza” por 
parte de CHMiño Sil.  

A obra, que se realizará en 
4 fases e conta co apoio do 

Ministerio para la Transición 
Ecológica y Reto Demográfico, 
ten un orzamento total de lici-
tación de 1.307.910,32€. O pro-
xecto financiarase con cargo 
aos orzamentos de gastos da 
CHMiñoSil e do Concello para 
os anos 2025 e 2026 e suporá 
unha aportación por parte da 
Confederación do 80% do total, 
tendo o Concello que susfragar 
o 20% restante. 

A EDAR saneará o casco urbano 

www.novasdoeixoatlantico.com



FORO A PENEIRA | Maio de 202510

Opinión

D
iversas suspicacias xeraron nos 
mass media e na opinión pública 
global o inédito encontro entre o 

vicepresidente de EEUU, J.D.Vance, e o de-
funto Papa Francisco realizado o pasado 
20 de abril, 24 horas antes do falecemento 
do nese momento Sumo Pontífice. No que 
se aprecia como unha evidente toma de 
contacto por parte da Administración de 
Donald Trump ante a evidencia dun cambio 
de rumbo na Santa Sede, Vance estivo un 
par de días de visita no Vaticano onde ta-
mén se reuníu co Secretario de Estado Pie-
tro Parolín, posteriormente un candidato 
a “papable” nas quinielas vaticanas para 
a sucesión no “Trono de San Pedro”. 

Se nos deixamos levar pola dinámica 
das redes sociais, a “fumata branca” deste 
8 de maio de 2025 que entroniza ao 
cardeal estadounidense Robert Francis Pre-
vost como o sucesor de Francisco ao fronte 
do Vaticano, indicaría que o lobbie “trum-
pista” vía visita de Vance tivo repercusión 
no Consello de Cardeais que finalmente 
elixiu ao novo Papa, un misionerio de 69 
anos que adopta o nome de León XIV para 
ser o “Vicario de Cristo” e que fai historia 
ao converterse no primeiro Papa estadou-
nidense. É tamén o primeiro Papa agustino, 
con sangue hispana vía materna e que du-
rante anos tivo misión eclesiástica en 
Perú, país no que tamén adquiriu a súa 
nacionalidade. Estadounidense pero tamén 
latinoamericano para suceder ao primeiro 
Papa latinoamericano da historia. Non é 
pouca cousa cando a súa elección ven de-
terminada por un Cónclave de 133 cardenais 
provenientes de 71 países. 

A elección de León XIV implica observa 
como o péndulo xeopolítico vaticano mó-
vese para tentar adaptarse a un mundo 
volátil e de cambios incesantes, algúns 
deles tan inmediatos que apenas deixan 
marxe para a reflexión. Na súa alocución 
como novo Papa nunha abarrotada Praza 
de San Pedro, León XIV lembrouse do 
legado do seu antecesor. Falou de “unidade 

e de paz” nunha “Igrexa pobre, que camiña 
cos pobres e que serve aos pobres”. Visto 
así, e tomando en conta o historial do 
agustino Prevost, son igualmente notorias 
as súas denuncias contra as políticas an-
tiinmigratorias dun Trump quen, por certo, 
non perdeu o tempo e felicitou inmedia-
tamente vía redes sociais ao novo Papa 
estadounidense. 

Pero non esquezamos que o Vaticano é 
un dos grandes centros de poder mundial. 
Como aparentemente ironizaba Stalin en 
1935 sobre cal era o poder militar do 
Papa, a realidade obriga a atender que o 
Sumo Pontífice ten unha “lexión” de 1.300 
millóns de fieis en tódolos continentes, 
unha sofisticada rede diplomática enraizada 
en 182 países e unha trintena de organi-
zacións internacionais. No que poderíamos 
denominar como un sutil “soft power” de 
carácter relixioso, o Vaticano ten unha in-
cidencia notable na política global, prin-
cipalmente como mediador de conflitos. 
Independentemente do credo relixioso e 
ideolóxico que calquera persoa podera pro-
fesar, ninguén se atreve a cuestionar que 
o Papa ten unha imaxe de respecto que 
poucos líderes mundiais poden acoller. 

Agora ben, León XIV asume un Papado 
en tempos convulsos, o cal non é unha 
novidade nos máis de 2.000 anos de poder 
que ten por riba o Vaticano. Pero o 
momento actual é inusual pola súa carga 
volátil e impredicible; o seu paisano Trump 
lanza unha guerra comercial contra case 
todo o mundo; China responde con expec-
tativas a este envite; están en curso 
guerras en Ucraína e Gaza; mentres o Cón-
clave vaticano votaba o novo Papa aparecían 
escaramuzas bélicas entre dúas potencias 
nucleares como India e Paquistán; Europa 
bota atrás o seu soft power pacifista para 
“rearmarse” ante unha presunta “ameaza 
rusa”, pregoando un kit de supervivencia 
a súa poboación ante calquera “apocalipse” 
que puidera xurdir; e non contento con 
“arder o patio”, Trump ameaza con anexar 

Groenlandia e Canadá e quen sabe se Mé-
xico.  

O novo Papa, estadounidense con raíces 
hispanas, fervente admirador do seu pre-
decesor Francisco, asume o Papado en 
tempos turbulentos que algúns auguran 
como unha “III Guerra Mundial”. Deberá 
tamén atender outros temas clave á hora 
de definir o rumbo dun Vaticano cuxo 
péndulo transita entre o conservadurismo 
e as ansias progresistas. Este novo Papado 
deberá tomar cartas sobre o aborto, o ma-
trimonio igualitario, a relación con outras 
confesións relixiosas, a bioética, o reto 
que implica a Intelixencia Artificial, a pre-
sión migratoria dun mundo que desdibuxa 
as fronteiras cando outros queren recupe-
ralas para atrincherarse; e os escándalos 

sexuais e a corrupción dunha Igrexa católica 
con presións internas ante os vertixinosos 
cambios que se aprecian para este convulso 
século XXI. 

O célebre escritor francés André Malraux 
vaticinou que o seculo XXI “será relixioso 
ou non o será en absoluto”. Esta “profecía” 
cobra vixencia tomando en conta a atención 
mundial sobre quen sería o novo Papa. 
Nun mundo visiblemente “desacralizado” 
pero onde outros credos comezan a pulular, 
cada vez que morre un Papa, o mundo se 
concentra en coñecer quen será o seu su-
cesor e qué traerá ese novo Papado. León 
XIV fai historia pero deberá tamén ter 
presente o peso da historia que se lle 
esixe como novo Papa nun mundo cada 
vez máis en guerra. 

Un novo Papa para un mundo 
“en guerra”  

Por Roberto Mansilla Blanco 

 O novo Papa León XIV saúda tras ser elexido.

O vicepresidente J.D.Vance co defunto Papa Francisco.

Louriña

O
s nacionalistas critica-
ron o recente anuncio 
do PP do Porriño de le-

var a cabo un novo dragado e a 
modificación do río Louro utili-
zando fondos europeos, “dúas 
actuacións contrarias á protec-
ción que se acordara para o río 
e a súa contorna” xa que “afec-
tará gravemente a vexetación e 

a avifauna do bosque de ribeira 
no Paseo do Louro, cuxa vitali-
dade hoxe depende da cota do 
río e da velocidade da corrente”. 
Solicitan ao goberno local de 
Alejandro Lorenzo que cumpra 
co aprobado no Pleno do Porriño 
e recoñeza o Louro como espazo 
protexido E.N.I.L. 

BNG: “O PP atenta contra a 
protección do río Louro” 

O
 Concello do Porriño vén 
de poñer en marcha o 
proceso de selección 

para contratar 14 persoas de-
sempregadas a través da liña de 
Activación do Emprego do Plan 
+Provincia 2025 da Deputación 
de Pontevedra, dirixida á con-
servación e funcionamento de 
servizos e instalacións munici-
pais.  

As contratacións, cunha du-
ración de oito meses, realizarán 
servizos de obras e o mantemento 
coa incorporación dun carpin-
teiro, un soldador e un palista; 
seis prazas de peón forestal; un 
auxiliar de enfermería para a 
Unidade Asistencial de Drogo-
dependencias; e catro conserxes 
que darán apoio en instalacións 
municipais. 

Plan +Provincia contratará 
a 14 persoas 

O
 alcalde do Porriño, Ale-
jandro Lorenzo, despra-
zouse a Madrid para asis-

tir á inauguración da mostra 
“Madrid Metrópoli. El sueño de An-
tonio Palacios”, que poderá visi-
tarse ata o vindeiro 6 de xullo no 
primeiro andar de CentroCentro. A 
exposición propón un completo 
percorrido pola traxectoria arqui-
tectónica de Antonio Palacios, 
cuxo legado contribuíu de forma 
decisiva a construír a identidade 
visual da capital do Estado. Co 
propósito de compartir esta expe-
riencia coa veciñanza, o Concello, 
a través da Concellería de Turismo 

que dirixe Vanessa Ucha, promove 
unha excursión gratuíta a Madrid. 
A iniciativa conta coa colabora-

ción da Concellería de Cultura, Tu-
rismo e Patrimonio de Madrid e de 
Metro de Madrid. 

Do Porriño a Madrid na senda de 
Antonio Palacios 

A
 Xunta concedeu ao Con-
cello do Porriño unha 
subvención que supera os 

113.000 euros, destinada a fi-
nanciar actuacións municipais 
en materia de residuos tales 

como implantar sistemas de re-
collida separada de biorresiduos, 
aceites de cociña usados e resi-
duos téxtiles, contribuíndo así 
á mellora da xestión ambiental 
no municipio. 

113.000€ para a xestión  
de residuos  

O
s días 26 e 27 de abril, 
O Porriño converteuse no 
epicentro dunha inicia-

tiva pioneira para fomentar o 
consumo responsable: o Fli-Po 
Market, o primeiro mercado sos-
tible do municipio, organizado 
polo Concello na  Praza 8 de 
Marzo, na Avenida de Galicia.  

O evento serviu para ofrecer 
a compra, venda e intercambio 
de produtos de segunda man, 
acompañado dunha intensa pro-
gramación de actividades lúdicas, 

música en directo e gastronomía. 
Tamén participaron entidades 
protectoras como INMA, Rescue 
Galicia, Colonias Canguesas, Oha-

na, Palleiros, Isla de Tali e Pro-
xecto Gato, así como de asocia-
cións sen ánimo de lucro como 
Cáritas.  

Fli-Plo Market para consumo responsable 

C
os votos a favor do PP e a 
oposición do BNG e do 
PSOE, o Pleno do Concello 

do Porriño aprobou a concesión 
dun crédito extraordinario de 
327.943,81€, financiado con Re-
manente Líquido de Tesourería, 
para afrontar diversos investi-

mentos urxentes, entre os que 
destaca a execución da obra de 
Renovación das redes de sanea-
mento nos viais do lugar de Gul-
pilleira pola escorrentía de augas 
pluviais da A-52.  

Por outra banda, o Concello 
activou un operativo especial co 

obxectivo de facer fronte ao apa-
gamento eléctrico acaecido na 
península ibérica o 28 de abril 
destacando a seguridade da po-
boación, a continuidade dos ser-
vizos básicos e o apoio ás em-
presas e establecementos comer-
ciais do municipio.  

Crédito extraordinario para reparacións 
no saneamento de Gulpilleira 

O
 CEIP da Ribeira acolleu 
unha nova sesión do 
programa “Ondas crea-

tivas. A voz dos nenos/as do Po-
rriño no aire”, unha iniciativa 
organizada pola OMIX e a Con-
cellería de Educación do Conce-

llo do Porriño. O proxecto, diri-
xido ao alumnado de 5º de Pri-
maria, está a desenvolverse en 
distintos centros educativos da 
vila ata o mes de xuño buscando 
achegar os nenos e nenas ao 
mundo da radio e do podcasting.  

“Ondas Creativas” para dar 
voz á infancia porriñesa 

O
 Concello do Porriño in-
vestirá mais de 
400.000€ para moder-

nizar o seu Mercado Municipal 
grazas a unha achega de máis 
de 320.000€ por parte da Xunta. 
O obxectivo é transformar a 
praza de abastos nun espazo 
moderno, funcional e acolledor, 
que responda ás necesidades ac-
tuais tanto dos praceiros como 
da clientela, buscando adaptar 
o mercado aos novos hábitos de 
consumo sen renunciar á súa 
identidade nin ao seu valor ar-
quitectónico e histórico. O edi-

ficio, obra do prestixioso arqui-
tecto José Bar Boo, segue a ser 
un símbolo do centro urbano e 
comercial do Porriño. 

Modernización da Praza 
de Abastos O

 veciño porriñés Moha foi 
absolto polo xulgado do 
Penal Nº 2 de Pontevedra 

tras ser denunciado en 2024 por 
un presunto delicto de “resisten-
cia á autoridade” nun suceso 
acaecido en 2021. Neste suceso, 
Moha, que nese momento se ato-
paba acompañado doutra persoa, 
foi abordado por un axente poli-

cial que, vestido de paisano e sen 
notificar a súa condición de 
axente de seguridade, solicitoulle 
a identificación para posterior-
mente inmobilizalo con forza e 
levalo esposado ás dependencias 
da Policía Local do Porriño.  

Nese momento, Moha tivo que 
ser atendido no Centro de Saúde 
por danos físicos nas súas muñecas 

e xeonllos. O xulgado ditaminou 
que o axente, ao non portar ves-
timenta policial, non contaba coa 
autorización da Subdelegación de 
Goberno de Pontevedra para re-
alizar o correspondente cacheo. 
O agraviado presentou un escrito 
no Concello adxuntando a docu-
mentación correspondente co re-
sultado do xuízo. 

Absolución tras un suceso de abuso policial 

O
 Porriño viviu os días 26 
e 27 de abril a III edi-
ción da súa Fashion Wee-

kend, un evento xa consolidado 
no calendario local  no que a mú-
sica, a moda e o comercio local 
foron os protagonistas.  

O evento incluíu a celebración 
da Shopping Night, que mantivo 
os comercios abertos ata as doce 
da noite, ambientado pola música 
dos seis DJs distribuídos por di-
ferentes puntos do centro. Tamén 
realizouse unha festa infantil, 
vermú musical na praza Antonio 
Palacios, a cargo do grupo Xinetes 
do Trópico, o desfile central da 
Fashion Weekend cun total de 28 

comercios e 8 salóns de beleza 
conducido pola xornalista Lucía 
Rodríguez coa participación da 
escola Small Big Models e as ac-

tuacións de Erika Lewis, o saxo-
fonista Diego Caride e Pablo Mén-
dez. Tamén houbo sorteos de pro-
dutos gourmet. 

Moda e música no III Fashion Weekend  

A
 Concellería de Xuventude 
do Porriño, a través da 
OMIX, organiza dous cur-

sos oficiais de tempo libre que se 
desenvolverán en formato inten-
sivo e semipresencial no Centro 

Cultural Municipal do Porriño: Di-
rector/a de Actividades de Tempo 
Libre e Monitor/a de Actividades 
de Tempo Libre, ambos impartidos 
por Avada S. Coop. e a Escola de 
Tempo Libre Scolé. Ata o 8 de 

maio permaneceu aberto o prazo 
no caso do curso de Director/a, e 
ata o 9 de xuño para o curso de 
Monitor/a. En ambas accións for-
mativas, darase prioridade ás per-
soas empadroadas no municipio. 

Formación profesional para tempo libre 

O
 Consello da Xunta apro-
bou de xeito definitivo 
o Proxecto de Interese 

Autonómico (PIA) para o desen-
volvemento do Galicia Sports 360 
do RC Celta que dá continuidade 
á Cidade Deportiva Afouteza, 
culminando así un trámite ini-
ciado hai dous anos. Tanto como 
servir de referente de formación 
académica e deportiva, o Galicia 
Sports 360º contará tamén con 
servizos de restauración, e como 
xa se dixo, hotel para diferentes 
programas deportivos desenvol-

tos no complexo. Ademais o pro-
xecto inclúe áreas de aparca-

mento e espazos libres naturais. 

O PIA garante a Cidade Deportiva Afouteza  

Á
 última hora da tarde do 
19 de abril, un derruba-
mento de terras invadiu 

o carril sentido O Porriño da A55 
ao seu paso por Mos, interrom-
pendo o tráfico durante horas e 
alarmando á veciñanza das vi-
vendas da zona. 

A Alcaldesa, Nidia Arévalo 
reiterou a súa reclamación de 

esixirlle ao Goberno central a 
liberación inmediata da AP9 coa 
gratuidade do tramo Vigo-O Po-
rriño, coa que se lograría a con-
seguinte desviación do tráfico 
pola devandita autopista, así 
como a Fomento o arranxo ur-
xente das vías de titularidade 
estatal ao seu paso por Mos, 
sendo estas a A-55 e a N-550.  

Derrubamento na A-55  

O
 Tribunal Supremo vén de 
inadmitir a trámite o re-
curso presentado pola 

Comunidade de Montes Veciñais 
en Man Común de Tameiga contra 
contra a sentenza do Tribunal Su-
perior de Xustiza de Galicia 
(TSXG) do 20 de maio de 2024, 
que xa desestimara o recurso con-
tra o Plan Especial de Infraestru-
turas e Dotacións (PEID) para a 

Cidade Deportiva do R.C. Celta en 
Mos e que xa dera a razón ao Con-
cello. 

A inadmisión do Supremo ba-
séase na falta de fundamentación 
suficiente por parte da recorrente, 
o que evidencia que non existía 
interese casacional nin infracción 
xurídica relevante. A Sala do Con-
tencioso-Administrativo do alto 
tribunal confirma así que os ar-

gumentos da Comunidade de Mon-
tes carecían de base, centrados 
en cuestións de feito xa resoltas 
pola xustiza galega. Isto supón 
un aval definitivo dos tribunais 
ao proxecto e confirma que non 
queda ningún camiño legal aberto 
para impugnalo, polo que o Plan 
Especial queda plenamente res-
paldado pola xustiza. 

Tribunal Supremo inadmite recurso contra Afouteza 

O
 Concello de Mos cele-
brou o rotundo éxito da 
IV edición do Festival 

Camiño da Rosa nas inmedia-
cións do Pazo de Mos e que reu-
niu a máis de 4.000 asistentes 
nunha noite inesquecible para 
a mocidade e para todo o muni-
cipio. O cartel reuniu artistas 
como a DJ Olalla González abriu 
a xornada musical, seguida das 

actuacións de Keva, DMIRON, 
ALVAMA ICE, Arnny Montana e 
Groove Amigos.  

IV edición do Festival 
Camiño da Rosa 

O
 Concello do Porriño leva 
a cabo o programa "Com-
biActívate", promovido 

en colaboración co Centro de Día 

do Porriño, que ofrecerá cada 
martes durante os meses de maio 
e xuño obradoiros de memoria e 
actividade física no Centro Cul-

tural Alba, en Torneiros. Durante 
as sesións, combinaranse exerci-
cios físicos con actividades de es-
timulación cognitiva.  

Envellecemento activo con "CombiActívate” 

N
o pleno municipal de 
abril, o goberno de Sal-
ceda incluíu a aprobación 

do texto do convenio que o Con-
cello asinará con Augas de Galicia 
para execución do novo ramal de 
saneamento na zona do Cerquido, 
en San Estevo de Budiño. Tras un 
proceso de negociación que co-
mezou no 2015, o convenio ten 
un valor de 787.924,45 €, dos ca-
les o Concello asume 157.584,90 
€ repartidos en dúas anualidades 
(2025 e 2026), o que supón un 
20% do investimento, fronte a un 
80% asumido por Augas de Gali-
cia. O Concello ten xa solicitados 
no Plan +Provincia da Deputación 
de Pontevedra os 24.014,14 € que 

lle corresponde achegar na anua-
lidade 2025. 

Este novo tramo dará servizo 
a preto de 20 vivendas e varias 
naves industriais no entorno da 
estrada N550, e completa a obra 

de saneamento executada no ano 
2015 (OH.336.912). O novo ramal 
quedará conectado ao colector 
interceptor xeral do río Louro Tra-
mo I Cerquido - EDAR de Guillarei 
para o seu posterior tratamento. 

Saneamento de Cerquido 

O
 Concello de Salceda e o 
CEP Altamira levan a cabo 
unha iniciativa conxunta 

sobre educación afectivo-sexual 
integral para o alumnado de 4º, 
5º e 6º de primaria no marco do 
III Plan de Igualdade vixente ata 
2028, financiado polo Pacto de Es-
tado contra á violencia de Xénero 
do Ministerio de Igualdade. 

Entre o 23 de abril e o 9 de 
maio realizáronse 33 accións edu-
cativas no CEP Altamira, en 3 se-
sións por cada clase, sobre ferra-
mentas para a construción de re-
lacións sas dende a comunicación 

e o respecto; as habilidades co-
municativas, a resolución de con-
flitos, o recoñecemento e valor 

das diferenzas a través do xogo, 
a afectividade, o consentimento 
e a diversidade.  

Educación afectivo-sexual integral 

A Alcaldesa de Salceda, Loli 
Castiñeira, recibiu a visita 

do presidente da Asociación Tui-

Salceda en Bos Aires, recente-
mente galardonada na Gala de 
Premios de Tui.  

Visita dende Bos Aires 

O
 Concello de Salceda vén 
de facer pública a con-
cesión da subvención por 

parte da Xunta por un importe de 
196.589,04€ dividida en dúas 
anualidades, para acometer a úl-
tima fase de reforma da Praza de 
Abastos, con un investimento to-
tal de 245.736,30€. A subvención 
sufragará tamén a elaboración 
dun estudo de diagnose da situa-

ción da praza de abastos que per-
mitirá establecer as pautas a se-

guir na procura de obter o selo 
de mercado excelente. 

En marcha a reforma da Praza de Abastos 

O
 Concello realizou o 4 de 
maio a XII edición da 
súa proba deportiva 

máis importante, a correXsal-
ceda 2025, na que participaron 
uns 800 corredores da contorna 

nas modalidades de 10K e 5K. 
Esta proba alternou parte do seu 
trazado en casco urbano co per-
corrido por varias das sendas flu-
viais, polas inmediacións dos 
ríos Landres, Caselas ou Lagoela.  

800 persoas participaron na 
XII correXsalceda  

A
 alcaldesa de Mos, Nidia 
Arévalo recibiu no pavillón 
Óscar Pereiro aos integran-

tes do Club Xadrez Mos, que vén 
de proclamarse campión invicto 
da Liga Galega na categoría Pre-
ferente nun torneo no que ven-
ceu ao compostelán Algalia. 

Con este triunfo o equipo mo-
sense volve á máxima categoría 

do xadrez galego, situándose en-
tre os 12 mellores clubes auto-
nómicos, con dereito a competir 
na Liga Nacional. Por outra banda, 
dous xogadores do club, Xabier 
Pérez Sousa e Brais Otero No-
gueira, acadaron a puntuación 
necesaria para obter o título in-
ternacional de Candidato a Mestre 
(CM).  

Club Xadrez Mos, campión da 
Liga Galega Preferente 

O
 Torreiro acolleu o acto 
de presentación oficial 
do XXII Festival de Cans, 

que terá lugar entre os días 20 e 
24 de maio. Nesta edición serán 
recoñecidos o director Alfonso Za-
rauza co Premio Pedigree; a actriz 
e directora Nerea Barros co pre-
mio Chimpíns; a artista Uxía Sen-
lle; e Adriano Campos, o veciño 
máis lonxevo da aldea. 

Entre os nomes que pasarán 
polo festival este ano atópase 
Daniel Sánchez Arévalo, recoñecido 
director de filmes como AzulOs-
curoCasiNegro, Gordos ou La gran 
familia española, que protagoni-
zará o emblemático coloquio cen-
tral no Torreiro o sábado ás 12 h. 
Sanchez Arévalo acaba de filmar 
a súa sexta película, Rondallas, 
que levanta gran expectación 
entre o público da comarca ao 
estar moi relacionada coa zona 
da Louriña e con varias formacións 
musicais do Porriño. O director 
estará tamén na sección Extracans, 
onde presentará Pipiolos, curta-
metraxe que ven de triunfar no 
Festival de Cine de Málaga. 

O festival terá máis de 150 
actividades, con seccións que 

apostan pola creación colectiva, 
a memoria e o talento local. Con-
tará con preto de 40 estreas, así 
como arredor de 25 curtametraxes 
que se verán por vez primeira en 
Galicia dentro das competicións 
oficiais. 

A programación musical contará 
con máis de 25 actuacións, que 
van desde as músicas de raíz ata 
propostas urbanas e electrónicas, 
entre os que destacan Mondra 
musicando en directo o filme Miss 
Ledya de José Gil no Baixo de 

Bugarín, Susana Seivane, Caama-
ño&Ameixeiras, Biznaga, A banda 
da loba ou Santero y los mucha-
chos. 

No acto de presentación par-
ticiparon o director do Festival, 
Alfonso Pato, a actriz Isabel Blan-
co, o alcalde do Porriño, Alejandro 
Lorenzo; o presidente da Depu-
tación de Pontevedra, Luis López 
Diéguez; o director da AGADIC 
Jacobo Sutil; e representantes 
das empresas patrocinadoras, Es-
trella Galicia, Gadis e Lonza. 

O cineasta Daniel Sánchez Arévalo estará 
na XXII edición do Festival de Cans

O
 Concello do Porriño ce-
lebrou o “Encontro coas 
Empresas do Porriño”, 

un acto institucional que serviu 
para afianzar o diálogo público-
privado co tecido empresarial lo-
cal e presentar oficialmente o 
Foro Empresarial do Porriño, 
unha entidade que nace para ca-
nalizar de forma unitaria as ne-
cesidades do sector ante as ad-
ministracións. 

O evento contou coa presenza 
do presidente da Xunta, Alfonso 
Rueda, o alcalde do Porriño, 
Alejandro Lorenzo,  a conselleira 
de Economía e Industria, a de-

legada territorial da Xuntao pre-
sidente da Entidade Urbanística 
do Polígono da Granxa, Indalecio 
Cuevas, así como por represen-
tantes de diferen, tes entidades 
empresariais da provincia de 
Pontevedra. Ao redor de 250 
empresarios e empresarias par-
ticiparon nesta xornada. 

O evento concluíu cun espazo 
de networking distendido na ar-
boreda, no que os asistentes 
puideron intercambiar ideas men-
tres degustaban viño galego e 
os tradicionais callos do Porriño, 
símbolo gastronómico da iden-
tidade local. 

Nace o Foro Empresarial 
do Porriño 




